
Nd. 338. Frumvarp til laga
um breyting á lögum nr. 105 23. júní 1936 [Iðja og iðnaður].

Flm.: Pálmi Hannesson.
1. gr.

Aftan við 2. gr. Iaganna bætist ný málsgrein, svo hljóðandi:
Umsjónarmönnum, dyravörðum og öðrum fastráðnum  starfsm önnum  við ríkis- 

stofnanir er og heimilt að vinna algenga iðnaðarvinnu við slikar stofnanir með umsjá 
húsam eistara ríkisins.

2. gr.
Lög þessi öðlast þegar gildi.

G r e i n a r g e r ð .
Eins og kunnugt er, hafa flestar opinberar stofnanir fastráðna starfsmenn, dyra- 

verði eða umsjónarmenn, sem meðal annars er ætlað að annast venjulegar viðgerðir 
húss og áhalda. En samkvæmt ákvæðum iðnaðarlöggjafarinnar mega þessir menn 
eigi vinna neitt það verk, sem til iðnaðar getur talizt. Þetta hefir í för með sér óhag- 
ræði og aukinn kostnað fyrir stofnanirnar, er ekki virðist sanngjarnt, þar sem hið 
opinbera er þannig sett skör lægra en eigendur einkafyrirtækja, sem með lögunum 
er heimilað að vinna iðnaðarvinnu við hús sín og önnur m annvirki. Má líklegt telja, 
að þetta misræmi stafi af því, að þeir, er lögin settu, hafi eigi veitt því eftirtekt, og 
þykir rétt að leiðrétta það.


